
Құдайға 
шүкір, қазақ жерінің кереметі аз емес. Алайда сол 
кереметтерді қазақ туризмінің брендіне айналдыра алдық па? 
Мәселен, Жапонияда сакура гүлдеген 
сәтті көру үшін әлемнің түкпір-
түкпірінен мыңдаған турист 
сол жаққа ағылады. Сол сияқты 
Үндістанның шай плантациясын, 
Венгриядағы күріш алқабын, 
Франциядағы шарап өндірісін 
көру үшін баратындар 
қаншама? Ал 
қонақжай 
халық 
аталған 
қазақ елі 
өз кереметімізді 
әлемге қаншалықты 
насихаттай алып жүрміз? Жылдың 
төрт маусымында да өзгелер тамсанатындай 
табиғаты бар, тарихи орындарға да кенде 
емес қазақ елі туризм саласын дамытуға келгенде әлі де 
өзгелерден көш кейін келе жатқанымыз жасырын емес. 
Әйтпесе екінші Швейцария атанып кеткен Көкшетау жері, 
АҚШ-тағы Гранд каньонмен салыстырып жататын Шарын 
шатқалы, Түрген сарқырамасы, көп жұрт бір көруді арман ететін 
Қатонқарағай ұлттық паркі және басқа санасаң таусылмайтын 
табиғат сыйы біздің елде де аз емес. Құдай берген табиғатты ел 
игілігіне қаншалықты пайдаланып жүрміз? Қазақтың кең байтақ 

даласының 
қай бұрышына 

барсаң да қарасаң 
көз тоймайтын тұмса 

табиғатын туристік орынға 
айналдыру қызметіне көңіл тола 

ма? Қонақжай халық шын мәнінде 
қонақ күтуге дайын ба? Саяхатқа шығу 

трендке айналған заманда туристердің көптеп 
келуіне қаншалықты дайынбыз?

Бұралаң жолдар немесе инфрақұрылым жайы...
Елдегі туризмді дамыту мәселесі жақында Үкімет 

отырысында талқыланды. Туризм саласының өркен 
жаюына бірден-бір ықпал ететін фактор – жайлы 

инфрақұрылым болса, бұл бізде әлі де ақсап тұр. Үкімет 
басшысы Олжас Бектенов жол азабы да, қарапайым санитарлық 
талаптың сақталмауы саланы дамытуға кері әсер етенінін атап 
айтты.

– Бізде әдемі жерлер өте көп, бірақ жету қиын. Жағдай да 
өзгермейді. Мысалы, Шығыс Қазақстанды немесе Балқаш және 
Алакөл көлдерін алайық. Қалыпты жолдар мен кірме жолдар, 

көрікті жерлерге арналған тұрақтар, 
кемпингтер жоқ, – деді Үкімет 

басшысы.
Сондай-ақ елдегі туризм нарығында 

бәсекелестіктің төмендігі қызмет 
бағасының қымбаттауына әсерін 
тигізеді. Туризм бизнесін дамытып 
отырғандардың сапаны жақсартуға 
ынта білдірмеуі сырттан туристер 
тартуға кері әсерін тигізбек.

Үкімет отырысында мемлекет 
тарапынан туристік аймақтарда 
инфрақұрылым қамтамасыз етіліп, 
инвесторлар үшін қолайлы жағдай 
жасалатыны атап айтылды. Өз 
кезегінде бизнес тарапы туристік 
аумақтарды ұқыпты пайдалануды 
және қолайлы бағамен сапалы 
қызмет көрсетуді қамтамасыз етуі 
керек. Бұл әуе және теміржол 
билеттерінің бағасына да қатысты. 
Шағын азаматтық авиация 
мүмкіндіктерін де туризмді 

дамытуға пайдалануға болады.
– Ол үшін Көлік министрлігі инфрақұрылымды қайта 

қарап, әлеуетті инвесторларды тарту үшін тиісті жағдай жасауы 
тиіс. Сонымен қатар қауіпсіздік мәселелерін пысықтап, көршілес 
елдермен қатар алыс шетелдердің де тәжірибесін зерттеп көру 
қажет. Елімізде табиғи туристік аймақтар шалғай орналасқан, 
сондықтан шағын авиацияны дамыту өте өзекті. Кішігірім 
ұшақтар мен тікұшақтарға бетон жолақтар қажет емес, шағын 
инфрақұрылым салса жетіп жатыр. Бұл біздің табиғи және 
тарихи аймақтарымыздың әлеуетін арттырып, турлардың жаңа 
пулын қалыптастыруға ықпал етеді», – деді Үкімет басшысы.

–	 Қызылорда облысы бойынша 
бала құқықтары жөніндегі уәкілі 
қызметіне кірістіңіз.  Алдыңызға бағдар 
қойғаныңыз белгілі.  Ұрпақ тәрбиесінде 
өзіңіздің де қолтаңбаңыз  бар.  Қалалық 
мәслихат депутатысыз. Көпбалалы ана 
деген статусыңыз бар. Жұмысты неден 
бастамақсыз?

–	 Ұрпақ тәрбиесі тақырыбы қашанда 
өте өзекті және жауапкершілігі зор дүние. 

Ұлтымыздың экономикасын өркендетіп, 
сапалы елге айналдырар ертеңгі ғалым да 
бүгінгі жас ұрпақтың арасынан шығады. 
«Тәрбиесіз берілген білім – адамзаттың қас 
жауы» дегендей жас буынға білім, тәрбие 
беру – менің негізгі жұмыс бағытым. Өзім 
де оқу орнында тәрбие саласында, педагог 
ретінде білім беру ісімен айналысамын. 
Өзіңіз айтпақшы, көп балалы ана ретінде де 
ұрпақ тәрбиесі жаныма жақын.

Жуырда ғана аймақ басшысы Нұрлыбек 
Машбекұлының төрағалығымен «Адал 

ұрпақ. Саналы жасөспірім. Кемел келешек» 
тақырыбында облыс аумағында кәмелетке 
толмағандар арасында құқық бұзушылықтың 
алдын алу және тәрбие бағытында атқарылып 
жатқан жұмыстардың жай-күйі бойынша 
кеңейтілген алқа өтті. Жиында білім 
басқармасы, құқық қорғау саласы өкілдері 
атқарылған жұмысты баяндап, алдағы 
жоспарды айтқан еді. 

Қазіргі күні сала мамандарымен бірге 
келісу, ақылдасу, пысықтау жұмысын 
жүргізудеміз. Ұрпақ тәрбиесіне байланысты 

кез-келген мәселе өте өзекті, өткір және 
кезек күттірмейді деп ойлаймын. Сондықтан 
балалар құқығын қорғау міндетін де 
жауапкершілікпен атқаруға күш саламын. 
Себебі бала өмірі – біз үшін өте қымбат.  Жаңа 
жобаларды атқарушы органмен бірлесіп,  
жүйелі жүргізуді  бағдарлап отырмын. 
Бала – адамның бауыр еті ғой. Балалармен 
тіл табысып, олардың мұқтажын түгендеу, 
қиындыққа тап болғанда мүддесін қорғау – 
басты міндетім. 

Бала қауіпсіздігіне келгенде 
салғыртық танытуға болмайтынын 
ұғатын кез жетті. Өйткені ай сайын 
қараусыз қалған балалардың жағдайы  
қайғылы аяқталуы мүмкін екенін 

көрсетуде. Кейінгі 5 жылда 200-
ге жуық бала терезеден құлап, көз 
жұмған. Біздің облыста да мәселе 
мәз емес. Мысалы, жыл басынан 
бері облыста 9 бүлдіршін терезеден 

құлаған. Ал өткен жылғы көрсеткіш 
14 жағдаймен түйінделген еді. Зардап 
шеккендердің басым бөлігі – 1 мен 7 
жас аралығындағы балалар.

АҒАЙЫН,  «АҚМЕШІТ 
АПТАЛЫҒЫНА» 

ЖАЗЫЛДЫҢЫЗ БА?
Баспасөзге 2024 жылдың 

екінші жартыжылдығына 
жазылу жүруде. 

Қапы қалмаңыз, сүйікті 
газетіңіз төріңізде тұрсын!

Жекелер үшін 
6 айға – 3000 теңге, 

мекемелер үшін – 4000 
теңге.

Баспасөзге қатысты 
сауалдарыңыз болса, 

мына нөмірлерге 
хабарласыңыздар: 
40-05-81, 70-14-08.

ҚОНАҚЖАЙ ЕЛ ЖӘНЕ 
ҚАЗАҚ ТУРИЗМІ

БАЛАЛАРДЫҢ МҰҚТАЖЫН ТҮГЕНДЕП, 
МҮДДЕСІН ҚОРҒАУ – БАСТЫ МІНДЕТІМ

ТЕРЕЗЕДЕН ТӨНГЕН ҚАУІП

Туризм – ел экономикасына серпін беретін әлеуеті жоғары сала. Туризмі дамыған елдің әл-ауқаты жақсы 
екенін дәлелдеудің қажеті жоқ. Біздің елде де бұл саланы дамытуға мүмкіндік көп. Бұқар жырау жырлағандай, 
әлемді түгел көрсе де қызыққа тоймайтын адамзат баласы емеспіз бе?! Саяхат арқылы таным 
көкжиегін кеңейтіп, әлемнің кереметін көргісі жиһанкездер қатары жылдан-
жылға көбейіп келеді. Ал біз бұған дайынбыз ба? 

1 маусым – халықаралық балаларды қорғау күніне орай  облыстың бала құқықтары жөніндегі уәкілі Маржан Бисеновамен 
аймақтағы балалардың құқығын қорғау мәселесі мен ата-ана қамқорлығынсыз қалған балаларды әлеуметтік қорғау жайы туралы  
сұхбаттасқан едік.

Жаз мезгілі жақындағанда ашық терезе, қараусыз баланың мәселесі қайта көтеріледі. Жыл сайын биіктен 
құлап мертіккен, тіпті арты қайғылы оқиғаға айналған жайтты жиі естиміз. Мысалы, өткен жылы 500-ден аса 
бала терезеге телміремін деп құласа, соның 26-сы қайғылы жағдаймен аяқталған. Биыл да статистика қуантпай 
отыр. Мәселенің себебі мен салдары қандай, шешу жолы қайсы? Аталған сауалға жауап іздеп көрелік.

МАРЖАН БИСЕНОВА,
ҚЫЗЫЛОРДА ОБЛЫСЫ БОЙЫНША БАЛА ҚҰҚЫҚТАРЫ ЖӨНІНДЕГІ УӘКІЛ:

31 МАМЫР – САЯСИ ҚУҒЫН-СҮРГІН ЖӘНЕ 
АШАРШЫЛЫҚ ҚҰРБАНДАРЫН ЕСКЕ АЛУ КҮНІ

ЗҰЛМАТ 
ЖЫЛДАР ЖАҢҒЫРЫҒЫ 

ЕШҚАШАН ҰМЫТЫЛМАЙДЫ

Белгілі жазушы Елубай Смағұлдың 
«Ақ боз үй» романын оқыған боларсыз. 
Жаз жайлауда алыстан менмұндалаған 
ақ боз үйдің сәні мен салтанатын 
қашырып, үдере көшкен елден босаған 
қазақ ауылының қаңырап қалуы, 
шығарма соңында кейіпкерлер – 
Пахуадин мен Сырғаға бар өмірінің 
куәсі болған ақбоз үйдің алыстан 
сағым болып көз алдына елестеуін 
оқып отырған оқырманның бей-жай 
қалмайтыны анық. Шығармаға арқау 
болған сол бір зұлматты жылдар, саяси 
қуғын-сүргін, ашаршылық еді.

Мамырдың соңғы күні ел тарихындағы ең 
азалы жылдарды еске алатын күн. Талайлы 
тағдырды бастан кешкен қазақ елінің азапты 
жылдары, саяси қуғын-сүргін құрбаны болған, 
жазықсыз атылған Алаш зиялылары, үреймен 
өмір сүрген ұрпақтары, одан қалды қазақ 
даласындағы ашаршылық нәубеті... Қанша жыл 
өтсе де зұлмат жылдардың зардабы ұмытылған 
жоқ. Тарихты парақтай отырып, ХХ ғасырдағы 
саяси қуғын-сүргін мен қазақ даласын жайлаған 
ашаршылық нәубеті туралы тарихи деректерге 
көз жүгіртсең, жаның ауырып, жанарыңа жас 
үйіріледі, ұмытылған жоқ. Зерттеушілердің 
деректеріне сүйенсек, 1927-1953 жылдары 
Қазақстан бойынша 125 мыңнан астам қуғын-
сүргінге ұшырап, оның 25 мыңы атылған. Осы 
қуғын-сүргін жылдарында бүкіл елде 953 лагерь 
болған. Қазақстанда ГУЛАГ-тың 20-дан астам 
лагері болған екен. Тәуелсіз ел ұрпақтарының 
ендігі міндеті – қуғын-сүргін құрбаны болған, 
«халық жауы» атылып, жазықсыз атылған алаш 
азаматтарын ақтап алу. 2020 жылы ел Президенті 
Қасым-Жомарт Тоқаевтың жарлығымен 
құрылған саяси қуғын-сүргін құрбандарын ақтау 
жөніндегі комиссия зерттеу жұмысын жүргізіп, 
бұған дейін айтылмаған, жазылмаған деректерді 
анықтауда. Әлі де ашылмаған деректер 
қаншама?  Зұлматты жылдар туралы әлі талай 
деректер табылып, талай дүниелер жазу – уақыт 
еншісінде.

Кеше, яғни 31 мамыр күні сырбойылықтар 
саяси қуғын-сүргін және ашаршылық 
құрбандарына арналған ескерткішке гүл 
шоқтарын қойды, жазықсыз жапа шеккендердің 
рухына құран бағыштады.

Гүлмира ДІЛДӘБЕКОВА

1 МАУСЫМ – ХАЛЫҚАРАЛЫҚ БАЛАЛАРДЫ ҚОРҒАУ КҮНІ

Сандар сөйлесін...

 Туризм және спорт министрі Ермек Маржықпаев 
негізгі көрсеткіштер бойынша елдегі туризм саласы 
тарихи ең жоғары деңгейге жеткенін атап өтті. 2023 
жылы елге 9,2 млн шетелдік азамат келген. Бұл бір 
жыл бұрынғы көрсеткіштен 2 есе көп (4,7 млн адам). 
Ел ішінде 9,6 миллионнан астам отандық азамат саяхат 
жасаған. Бұл көрсеткіш 2022 жылдан 1 млн адамға артқан. 
Орналастыру орындары 229 млрд теңгеден астам сомаға 
қызмет көрсеткен. Туризм саласынан бюджетке түсетін 
салық түсімдері 450 млрд теңгені құрады. 2022 жылғы 
көрсеткіштен 64 млрд теңгеге артық. 2023 жылы негізгі 
капиталға салынған инвестициялар көлемі 787 млрд 
теңгені құрады, бұл өткен жылдың сәйкес кезеңімен 
салыстырғанда 53%-ға көп.

Министр аймақтарда туризм саласын дамыту үшін 
инфрақұрылым жайына тұрақты түрде мониторинг 
жүргізіліп отыратынын атап айтты.

– Өткен жыл қорытындысы бойынша 131 млрд теңгеге 
33 жоба жүзеге асты. 2023 жылы Маңғыстау облысының 
«Жылы жағажайына» инфрақұрылымды жеткізу бойынша 
бірқатар жоба аяқталды. Биыл Алматы, Шымкент және 
Қызылорда қалаларында үш әуежай терминалының 
құрылысын аяқтау жоспарлануда. Бұл жолаушылар 

ағынын едәуір арттырып, туристік дестинациялардың 
қолжетімділігіне оң әсер етеді, – деді министр Ермек 
Маржықпаев.

Рейтинг нені білдіреді?

 Жақында Туризм және спорт министрлігі жағымды 
жаңалық жариялады. Дүниежүзілік экономикалық 

форумның (World Economic Forum) Саяхат пен 
туризмді дамыту индексіне сәйкес Қазақстан 

туристік бағыттар тізімінде 119 ел арасынан 
52-орынды иеленген. Бұған дейінгі 

индексте Қазақстан 117 мемлекет 
арасынан 66 орынға орналасқан 

еді.
«Біздің еліміз мына 
санаттар бойынша ең 

жоғары баға алды: 
бағалық бәсекеге 

қабілеттілік 
(2 орын), 

туризмнің әлеуметтік-экономикалық әсері (5), денсаулық 
сақтау және гигиена (23), табиғи (30) және мәдени 
ресурстар (48), сондай-ақ адами капитал мен еңбек 
нарығы (43) және туристік инфрақұрылым мен сервис 
(47)» – делінген хабарламада.

Қазақстан туризмді дамыту бойынша Әзербайжан 
(56), Өзбекстан (78), Қырғызстан (102) сияқты елдерді 
басып озып, Орталық Азиядағы ең жоғары көрсеткішке 
ие мемлекет болды.

Саяхатқа жаңа көзқарас

Елдегі туризмнің кейінгі жылдарда ілгерілегеніне 
халықтың саяхатқа, демалысқа оң көзқарасы қалыптаса 
бастағанының әсері де бар. «Қазақ демалысқа шықса 
үй жөндейді» деген пікір өзгеріп келеді. Қазір қазақ та 
саяхатты түсінді. Жыл маусымына қарай отбасылық 
демалыс ұйымдастыру, табиғатқа шығу, саябақтарда 
демалу, ел көру жақсы үрдіске айналды.

Үкімет отырысында айтылған ақпаратқа сүйенсек, 
2023 жылы еліміздегі 19 курортты аймақта 3,8 млн адамнан 
аса турист демалған. Бұл көрсеткіш алдыңғы жылмен 
салыстырғанда 311 мың адамға өскен. Нәтижесінде 
курортты аймақтардағы қонақүйлер былтыр 130 млрд 
теңгеден астам табыс тапты. Туристер арасында Алматы 

тау кластері – ең танымал орындардың бірі. Былтыр бұл 
курортты аймаққа 2,3 миллионнан астам адам келген. 
Кейінгі орындарда – Маңғыстау курортты аймағы (356,2 
мыңнан астам адам), Бурабай курортты аймағы (305,4 
мың адам) және Абай облысының Алакөл көл жағалауы 
(205,8 мың адам).

–	 Жыл сайын отандық курорттарда демалатын 
туристер саны артып келеді. Бұл еліміздегі аталған 
аймақтардың тартымдылығын және Қазақстанның 
туристік әлеуетіне қызығушылықтың артқанын аңғартады. 
Біздің мақсатымыз – әрбір қонақ еліміздің ыстық ықыласы 
мен қонақжайлылығын сезінуі үшін туристерді қабылдау 
шарттарын одан әрі жетілдіру», – дейді Спорт және 
туризм министрлігі, Туризм индустриясы комитетінің 
төрағасы Нұртас Кәріпбаев.

Жалпы салаға инвестиция тарту да өзекті. Министрдің 
сөзінше, кәсіпкерлер үшін туристік салаға инвестиция 
тарту тиімсіз екен. Себебі бұл маусымдық бизнес 
саналады. Бүгінде инвестициялық белсенділікті ынта
ландыру мақсатында мемлекеттік қолдау бар. Атап 
айтқанда, шығындардың 10 пайызына дейін өтемақы 
төлеу және туристік автобустарды сатып алу шығынының 
25 пайызын өтеу секілді қолдау да саланы дамытуға сеп 
болмақ.

Агротуризмді қалай дамытамыз?

Туризм тақырыбы талқыланғанда Үкімет 
басшысы тиісті министрлікке өңір 

әкімдіктерімен бірлесе экотуризм мен 
агротуризмді дамыту үшін жаңа 

жобалар жасауды тапсырды.
Кең байтақ даламызда 
көрсең көз тоймайтын, 

табиғаты керемет 
жерлер аз емес. 

«Ашық аспан 
а с т ы н д а ғ ы 

мұражай» 
д е г е н 

теңеу айтылатын біздің елде экотуризмді де, агротуризмді 
де дамытуға мүмкіндік жетерлік. Ішкі туризмнің дамуы 
ел экономикасына айтарлықтай оң әсер ететіні белгілі. 
Себебі сарапшылар пікірінше, агротуризмді дамыту үлкен 
қаржыны қажет етпейді. Агротуризмді дамыту арқылы 
ұлттық құндылықтарды насихаттауға, ауыл халқының 
әл-ауқатын көтеруге мүмкіндік көп. Агротуризм Еуропа 
елдерінде жақсы дамыған. Италия, Испания, Франция 
мемлекеттерінде жыл сайын миллиондаған туристі осы 
агротуризмді дамыту арқылы тартып отырғанын атап 
айтсақ, туризмнің бұл түрі табысты екені дәлелдеуді 
қажет етпейді. Тіпті кейбір елдер ауылдық жерлердегі 
егін жинау кезі, мал бағу, азық-түлік дайындау секілді 
жұмыстарды туристерге көрсету арқылы табыс тауып 
отыр. Агротуризмді дамытуда көшбасшы ел саналатын 
Италия жыл сайын 2 млн-нан астам агротуристерді 
қабылдайды екен. 10 мыңнан аса шаруашылықпен 
айналысатын ауылдарының негізгі табыс көзі де осы. 
Италияда агротуристік фермалар мен шарап өндіретін 
орындар туристік алаңға айналған. Яғни туристер мұнда 
келіп, жергілікті тағам дайындау шеберлік сабағына 
қатысып, ферма жұмысымен танысады. Агротуризм 
жақсы дамыған Франция, Жапония елдерінде де шарап 
жасау, жергілікті дәстүрмен таныстыру арқылы туризмді 
дамытып отыр. Орайы келгенде агротуризмді дамытсақ, 

қазақ ауылдарында туристер қызығатын дүние аз емес 
екені және мүмкіндік те көп екені белгілі. Бұл ауыл 
халқының тұрмысын жақсартып, табыс көзі болатынын 
ескерсек, кенже қалған саланы дамытуға әлі  де кеш емес 
екенін түсінуіміз қажет.

Өңірдегі жағдай қалай немесе қытайлар 
неге қызықты?

Сыр өңірінде де туристер қызығатын тарихи-мәдени 
орындар аз емес. Мұнан бөлек Жаңақорған батпағы, 
Қамбаш көлі, Қорқы ата кешені, Байқоңыр ғарыш айлағы 
өңірдің брендіне айналғаны белгілі.

Облыстық туризм және спорт басқармасы берген 
мәліметке сүйенсек, өткен жылы аймақта 13 шағын және 
2 ірі демалыс орны жұмыс істеп, оған 110 мың демалушы 
келген.

Ал туризмді дамыту мақсатында қолға алынған 
айтарлықтай жобаларға келсек, аймақта туризмді дамыту 
мақсатында ақпараттық насихаттық жұмыс жүйелі 
жүргізіліп келеді екен. Нәтижесі де жаман емес. Мәселен, 
биыл Қазақстанның Қытайдағы туризм жылы болып 
жарияланып, наурыз айында Пекин қаласында өткен 
туризм жылының ашылу салтанатындағы көрмеде өңірдегі 
туризм саласындағы мүмкіндіктер, атап айтқанда, брендке 
айналған өнімдер, сондай-ақ Байқоңыр ғарыш айлағының 
және өңіріміздің туристік әлеуетін арттыруға бағытталған 
тарихи-мәдени, географиялық ерекшеліктерін қамтитын 
бейнероликтер көрсетілген. Нәтижесінде қытайлық 
азаматтар Байқоңыр ғарыш айлағына, зымыранның 
ұшуын тамашалауға қызығушылық танытқан. Бұл орайда 
«Қазақ Туризм» ҰК АҚ-мен өңірімізге қытай азаматтарын 
туристік мақсатта тарту жөнінде келіссөз жүргізіліп, 
арнайы іс-шара жоспары бекітілді. Қытайлық туристердің 
алғашқы легі аймаққа ат басын бұрып та үлгеріпті. Олар 
қаланың көрікті жерлерін тамашалап, әлеуметтік желі 
арқылы өз оқырмандарына ақпарат берген. Демек, бұл 
алдағы уақытта туристер тартуға жасалған бір мүмкіндік 
деуге болады.

Өзге өңірлерді айтпағанда, облысымызда туристер 
тамашалайтын киелі жерлер, тарихи орындар, демалыс 

аймақтары аз емес. Бір ғана Барсакелместі, қайраңда 
қалған кемелерді көзбен көрсем дейтін, 
Аралдың құмды ауылдарына барсам 
деп жүрген өзіміздің қазақ та аз емес. 
Бір сөзбен айтқанда, туризм саласы ел 
экономикасының негізгі драйверіне 

айналатын кез келді. Қонақжай елдің 
болмысы да, табиғаты да туризмді 

дамытуға сұранып тұр.

АҚМЕШІТ АПТАЛЫҒЫ
Басы 1-бетте

–	 Бала құқығы заңмен қорғалады. Десе 
де қазір қоғамда балалар түрлі қиын жағдайға 
ұшырап жатыр. Оны күнделікті ақпарат көзі
нен оқып, жаға ұстайтын жайттарды көріп 
те жүрміз.  Сондай кезде қандай әрекет жа
сайсыздар?

–	 Қазіргі жасөспірімдердің психологиясы 
басқа, біздің оқушы-студенттік кезеңнен мүлде 
бөлек. Жаһандану дейміз, әлеуметтік желілерге 
тәуелділік бар, қазір көшеде доп қуалап, құмда 
ойнайтын бүлдіршіндеріміз де некен-саяқ. Осының 
барлығы да баланың дүниеге көзқарасына, ой-
санасына әсер етеді. ҰБТ көрсеткіші бойынша 
төмен балл  жинаса, ата-анасы, жақындары, 
жігіт-қызымен сөзге келіп қалса да оқыс оқиғаға 
қадам жасайды. Баламен бала болып сөйлесіп, 
сырын тыңдап, құшағымызға алып, жұбата 
отырып жұмыс жүргізбесек, іс насырға шабуы 
мүмкін. Мұндайда тәрбие жұмысы және психолог 
мамандар әр баламен жеке жұмыс жүргізіп, 
психологиясы, ахуалы бойынша жіті назарда 
ұстағаны дұрыс.

– Елімізде мектеп жасындағы балалардың 
өз-өзіне қол салу дерегі де тіркеліп отыр. Біздің 
аймақта  ондай  жағдай бар ма? 

– Өз-өзіне қол салу дерегі бойынша облыс 
көлемінде 2023 жылы 8 аяқталған жағдай, биыл 5 
жағдай орын алды. Өзекті өртейтін жайт, суицид 
бойынша біздің өңір ел көлемінде 6 орында тұр.

– Ата-ананың қамқорлығынсыз қалған 
балаларға қандай қолдау білдіресіздер? 

– Перзент өмірде отбасы мен ата-ананы 
таңдап, не сатып ала-алмайды ғой. Кей бүлдір
шіндер есін білмей ата-анасынан ажырап жатады, 
өкінішті жайт, әрине. Мемлекет тарапынан 
мұндай балаларға  қолдау көрсетілуде. Аяққа 
тұрып кетуіне дейін бар жағдайын жасайды. Білім 
алу үшін арнайы гранттар, өзге де әлеуметтік-
қаржылық қолдау, көмек беріледі.

Мен еңбек ететін Қызылорда  ашық универ
ситеті де ата-ана қамқорлығынсыз қалған балалар 
үшін ректор грантын ұсынады, яғни тегін білім 
ала алады. Жұмыс барысынан тыс, жеке өзім де 
мүмкіндігінше осындай санаттағы бүлдіршіндерге 
қаржылық болсын, сыйлықтай болсын қолдау 
білдіруге тырысамын. Әрине, барлығын жариялай 
бермейміз ғой, жақсылықты жарнама үшін 
жасамаймын.  Алдағы уақытта ата-ананың қам
қорлығынсыз қалған балалар үшін жан-жақты 
қолдауды жүйелі жүргіземіз.  

– Бүгінде нәрестелерін қоқыс жәшіктеріне 
қалдырып кететін көкек аналар көбейді. Осы 
мәселеге қатысты пікіріңізді білсек..

– Бұрын еліміздің тарихында сәбиді далаға 
қалдырған оқиға болған емес. Алайда бүгінгі күні 
аналарымыздың жаңа туған сәбилерін далаға, 
қоқыс жәшігіне, әжетханаға тастап кетуі көбейіп 
кетті.

Бұл жайт біздің табиғатымызға жат дүние. 
Бірақ жылдан-жылға тамыр жайып, дерт асқынып 
барады. Балалармен осы бағытта әлде де тереңірек 
жұмыс жүргізіп, қажет болса сабақ кестесіне 
арнайы пән енгізіп, қолға алу қажет деймін. 

Ұлтымызда әке ұлымен, ана қызымен ашық 
әңгімелесу үрдісі кең етек алмаған ғой. Баланы 
жастайынан ашық әңгімеге тартып, білім беру 
орындары да арнайы пән ретінде айналыса берсе, 
санасына тал бесіктен сіңірген ұрпақтың болашақ 
ата-ана ретіндегі жауапкершілігі артады деп 
ойлаймын.

– Халықаралық балаларды қорғау күніне 
орай жүрекжарды тілегіңіз... 

– Тәуелсіз еліміздің ертеңі балғындары
мыздың қуанышы мен тыныш ұйқысын қорғау 
– қоғамның басты парызы. Балалық шақта 
бала болып еркін ойнағанға не жетсін, шіркін. 
Әлемнің әр түкпіріндегі қазіргі жайттарға қарап, 
сол аймақтардағы бүлдіршіндердің фотосынан 
жанарындағы мұңды көргенде жүрегің езіледі. 
Лайым, бейбіт сүйгіш еліміздің аспаны ашық 
болғай! 

– Сұхбатыңызға рахмет.
                                     

Сұхбаттасқан  Гауһар ҚОЖАХМЕТОВА

БАЛАЛАРДЫҢ
МҰҚТАЖЫН ТҮГЕНДЕП, 
МҮДДЕСІН ҚОРҒАУ  – 
БАСТЫ МІНДЕТІМ

Басы 1-бетте

ҚОНАҚЖАЙ ЕЛ ЖӘНЕ ҚАЗАҚ ТУРИЗМІ
Басы 1-бетте

ӨРТ ҚАУІПСІЗДІГІ – ӨЗ ҚАУІПСІЗДІГІҢ

Қазір 
тұрғындарды 
ауа райындағы 
өзгерістен хабардар 
етудің жолы көп. Жаз 
шығып, күн қыза бастағаннан 
қалтамыздағы ұялы телефонға өрт 
қауіпсіздігі туралы хабарламаның келуі 
жиілейді. Бірақ көпшілігіміз осыған мән 
бере бермейміз. 

Күн райын бақылап отырған мамандар биылғы 
жаз ыстық болатынын айтады. Бұл осы мезгілде өрт 
қаупі де жоғарылай түсетінін көрсетеді. Мұндайда 
қызыл жалын тез тұтанатынын ұмытпаңыз. 
Сөндірілмеген темекі, дұрыс жалғанбаған электр 
сымдары айналаны демде көк түтінге көмуі мүмкін. 

Әсіресе бала қолындағы сіріңке мен тез тұ
танғыш заттар аса қауіпті. Сондықтан да мұндай 
заттарды көрінетін жерде қалдырмаңыздар, ба
лаларға тұрмыстық электробұйымдарды дұрыс 
қолдануды үйретіп, оларды қолдану ережелерін 
түсіндірген жөн. Өрт қауіпсіздігі – өз қауіпсіздігіміз 
екенін ұмытпайық.   

Қазыбек ОСПАНОВ,
Қызылорда қалалық №5 өрт сөндіру

бөлімінің қарауыл бастығы, 
азаматтық қорғау майоры. 

Расында шешен-ингуш халқының ба
сынан өткен қилы кезең әділетсіздіктің 
көрінісі. Бір түнде бүтіндей ұлтты туған 
жерінен көшіру, «сатқын» есебінде 
көрсету идеясын басқаша атау мүмкін 
емес шығар. Биыл шешен-ингуш 
халқының Қазақстанға қоныстанғанына 
80 жыл. Сәті келгенде мыңдаған адамды 
зар қақсатқан қырғынның қанды тарихына 
бір көз жүгіртіп көрелік.

1944 жылы 23 ақпанда шешен-ингуш 
ұлтын күштеп жер аударуға бағытталған 
«Жасымық» («Чечевица»)  операциясы 
басталды. Жүздеген мың шешен мен 
ингуш «басқыншылармен байланысты» 
деп айыпталып, Солтүстік Кавказдан де
портацияланған болатын. Саяси әрекеттің 
мұқият жоспарлы түрде өткені сонша 
әрбір қадам жүйелі бақылауда болған. 
Тіпті радиодан «Пантера» кодтық сиг
налы берілген соң операцияның жүзеге 
асырылғанының өзі тыңғылықты дайын
дықты білдіреді.

Оқиға куәгерлерінің естелігінде опе
рацияның тез арада болғаны айтылады. 
Белгі берілгеннен кейін арнайы топ 
жұмысқа кіріскен. Таңертеңгі сағат алтыда 
әскерилер үйлерді қағып, иелерін оятып, 
жолға жиналуға екі сағат уақыт берген кө
рінеді. Артынша халықты жүк көлігімен ең 
жақын теміржол станцияларына апарып, 
вагонға қойдай тоғытқан. Алғашында әр 
отбасыға 500 келіге дейін жүк алуға рұқ
сат етілгенмен, кейіннен ол да жайына 
қалып, орындалмапты.  Оның бір себебі 
– депортациялайтын вагонға мүлкімен 
45 адам ғана сиятын болған. Деректерде 
жарты миллионнан астам адам туған жерін 
тастап жат өлкеге көшуге мәжбүр болған. 

Жер аудару кезінде 100 мың шешен, 23 

мың ингуш мерт болған деген мәлімет бар. 
Қалай болғанда да сапарға шыққан ұлт
тардың әрбір төртінші адамы діттеген жерге 
тірі жетпеген екен.

Осы орайда қасіретті оқиғаның 
тірі куәгері Салман Героевтің БАҚ-қа 
жарияланған пікірі ахуалдың шынайы кө
рінісінен хабар беретіндей. 

— Мен ол кезде жеті жасар бала болсам 
да бәрі есімде. 1944 жылы ақпанның 23-і 
күні таңғы сағат 5-те ауылдағы шешендер 
мен ингуштардың пәтерлеріне қаруланған 
сарбаздар мен офицерлер кірді. Олар 
тұрғындарға заттарын жинап көшке 
дайындалуға 15 минут ғана уақыт берді. 
Барлығына тек қол жүктерін алуға рұқсат 
етілді. Бас-аяғы 4 сағат ішінде барлық ха
лық мал тиейтін вагондарға тиеліп шығысқа 
аттанды. Мұнда қарттар, әйелдер және 
мен сияқты көптеген бала да болды. Ва
гондардағы қарулы күзетшілердің қатаң 
бақылауында болған олар қайда бара жат
қанынынан бейхабар еді, — деп еске алады 
ол.

Осылайша, тағдыр айдап, Қазақстанға 
келген ұлттардың жаңа өмірі басталды. Жат 
мекенде өлім құшады деп айдалаға тастап 
кеткен халықты қазақ елі панасына алып, 
қамқорлық көрсетті. Қатарға қосуға қамдап, 
қолда барын берді. Олар да көп ұзамай 
жергілікті тұрғындармен біте қайнасып, 
жаңа тарихты бастауға бел буғанын білеміз. 
1956 жылы шешендер мен ингуштардан ар
найы қоныс аудару бойынша шектеу алынып 
тасталғаннан кейін де Отанына оралудан 
бас тартқандар көп. Шешен-Ингуш АКРО 
қалпына келтіріліп, кеңдік кезеңі келсе де, 
қиын-қыстау күнде қол созған қазақты қи
мағаны қаншама?! Сондықтан жақсылық 
пен мейірімді ұштастыра білген қазақ та 

о л а р д ы 
шеттетпей, 
өзімен шен
дестіре білді.

Көшіп келген 
халыққа алғашқы 
жылдарда жаңа климатқа 
үйренісу оңайға соқпады.  
Жергілікті ауа райына 
бейімделмеген, өмір сүруге қар
жы болмаған вайнах халқының кей 
бөлігі ауру мен аштықтан қаза тапты. 
Тіпті этнос ретінде жойылу қатері пай
да болғанын да білеміз. Себебі кеңес 
үкіметі шешен-ингуштарды апарған 
өңірде «Олар сатқындар» деген үндеу 
жүргізген еді. Сондықтан жергілікті 
халық әдепкіде келген жұртқа сақтықпен 
қарады.  Алайда қазақ халқы бүтін 
ұлттың қылмыс жасауы мүмкін емесіне 
сеніп, келген адамдарға қолдау білдірді. 
Баспана беріп, алдына ас қойды. Кім 
білсін, егер биліктен қорқып,  ешбір 
үй есігі ашпаса, тарыдай шашыраған 
ұлттың тағдыры одан әрмен қиындай 
түсер ме еді!?.

Оның үстіне Қазақстанға күнкөріске 
қажет қаржы да ала келмеген адамның 
қатары көп-тін. Оларды құтқарған қазақ 
халқының бауырластығы, қонақжай 
пейілі, кең көңілі екені даусыз.

Қазақстанның жайлы болғаны сонша, ше
шендер мен ингуштар бүгінге дейін ана тілі мен 
мәдениетін сақтап қалды.

Кейіннен кеңшілік беріп, қайтуға жол аш
ылғанда да ұрпақтарының болашағы үшін 
осында қалуға бел байлағаны аз болмады. 
Нәтижесінде қазіргі қоғамда көптеген шешен-
ингуш ұлтының өкілі  еліміздің дамуына үлес 
қосып жүр.

Жер аудару кезеңін өткерген әр отбасының 
өзіндік тарихы, қазақ халқынан сезінген жылу 
мен көмек туралы шежіресі бары ақиқат.

Берен ШАҒЫРОВ

АҚМЕШІТ АПТАЛЫҒЫ

 31 мамыр – саяси қуғын-сүргінге 
ұшыраған және ашаршылық азабын 
тартқан  жандарды аза тұту күніне 
орай, Қорқыт ата атындағы Қызылорда 
университетінің профессоры, тарих 
ғылымының кандидаты Айтжан Ораз
бақовпен сұхбаттасқан едік...

–	 Тарихқа зер салсақ, қазақ 
халқы үшін ең қаралы кезеңі 1917-
1991 жылдар аралығындағы кеңестік 
тоталитарлық режимнің билігінің 
тұсына дөп келеді екен. .

–	 Қазақ тарихына көз жүгіртсеңіз, 
қай кезде де елдің басынан талай қи
ындықтар өткені айна қатесіз. Ал 
шындығында да кеңестік билік ор
нағаннан кейін қазақ  даласында жағдай 
қиындады деп айтуға болады. Оның бәрі 
1917 жылғы репрессияның ықпалынан 
еді. Азамат соғысы жылдарында бір жа
ғынан, қазақ ауылдарын ақтар, екінші 
жағынан, қызылдар келіп тонап жатты. 
Ал совет үкіметі орныққаннан кейін 
репрессия жаңа екпін алды деуге бо
лады. Репрессия құрбандарын ақтау 
комиссиясының жұмысына қатысып,  бі
раз құжатпен таныстық. 1920 жылдары 
совет үкіметі толық күшіне еніп, өзінің 
репрессиялық қимылын бастаған 
екен. XIX ғасырдың 20-50 жылдары 
Қазақстанда репрессиялық аппарат жұ
мыс істепті.

–	 Нағыз аштық қай кезеңнен 
басталды?

–	 Қазақстандағы аштық Го
лощекин билікке келген кезден бас
талды деп айтуға болады. Өйткені ол 
кіші қазан революциясын орнатам деп 
асыра сілтеушілікке барды. Соның 
нәтижесінде қазақтар жоспарды ор
ындаймыз деп малынан, егіннен, жейтін 
тамағынан айырылып, бәрі орталыққа 
кетті. Соңғы кезде «Қазақстандағы 
ашаршылық әдейі ұйымдастырылған 
емес пе?»  деген ой келеді. Бірақ cовет 

үкіметіне әдейі аштық жасауға қолайсыз 
жағдай болды.  Азаматтық соғыс кезінде 
1920 жылдардағы совет үкіметі қызмет
керлерінің ішінде қазақстандықтармен 
бірге украиндықтар бой көрсетті. Бір 
ғана мысал, азамат соғысы жүріп жатқан 
кезде өздерінің ұлттық үкіметін құруға 
украиндықтар, қазақтар, Закавказия 
респуликалары талаптанып жатты. 

–	 Билік тарапынан әдейі жа
салған ашаршылық науқаны, қазақ 
халқының санын  2,2 милионға ке
мітіп, рухани дағдарысқа әкеліп, 
ұлттық сананы сансыратып, елдің са
ғын сындырды деген дерек бар. Сіз не 
дейсіз?

–	 Өте орынды айтылған. Өйткені 
ашаршылықтан кейін, ашаршылық 
кезінде аштықтан қашқан қазақтар 
көршілес Өзбекстан, Ресей, Қытай 
территориясына кетіп қалды. Сол 
кездерде қазақтың рухы бәсеңсіп қалды 
ма деген ой келіп отыр. Ал  санына 

қарай қазақтың кемуін  ғалым Талас 
Омарбековтің зерттеу еңбектерінен кө
руге болады. 

–	 Ұлтымыздың зиялы қауым 
өкілдері, ақын-жазушылар, елдің 
бетке ұстар тұлғалары  саяси қуғын-
сүргіннің құрбаны болғаны тарихтан 
белгілі.  Десе де, тарихшы ретінде 
сіздің пікіріңізді білсек...

–	 Революцияға дейін қазақтың 
интеллигенциясы Ресейде қызмет 
істесе, кейбірі Ресейден оқу орнын 
бітірген, көзі ашық, көкірегі ояу жандар 
болды. Тіпті олардың ішінде  Думада, 
Алаш партиясында қызмет істегендері 
де бар. Ал совет үкіметі орнағаннан 
кейін қазақ интелегенциясының жаңа 
буыны көтеріліп келе жатты. Егін 
қалай көтеріліп, өркен жаяды, сол 
секілді қазақ интеллегенциясы да  
сапа жағынан нығайған кезі болатын. 
1930 жылдан бастап қазақтың бетке 
ұстар азаматтарын бел орақпен қырып 

салғандай жағдай болды. Тіпті олардың 
90 пайызын құртты деп айтуға негіз бар. 

–	 Біздің аймақтан  репрессия 
құрбаны болып жапа шеккендер 
жайлы айта кетсеңіз...

–	 Репрессия құрбандарының саны 
жайлы толық айту мүмкін емес. Өйткені 
бұл жұмыстар әлі де жүргізіліп жатыр. 
Бұл туралы зерттеу жұмыстарын дай
ындап жатырмыз.  XX ғасырдың 1920-
1950  жылдарына дейін  Сыр өңірінде 
репрессия  болған азаматтардың мәліметі 
туралы еңбек дайындап жатырмыз. 
Бұл жерде біздің көрсеткіміз келіп 
отырғаны – әр жылы қаза болғандар ту
ралы, олардың ұлтына, қызметіне, жы
нысына қарай бөлінісін бергіміз келеді. 
Репрессияға ұшырағандардың барлығы 
интеллигенция өкілдері деп айтуға бол
майды. Көпшілігін жұмысшылар мен 
шаруалар құрайды. Біз бұл сұрағыңызға 
нақтырақ жауапты ғылыми жұмыс да
йын болған кезде айтамыз. 

–	 Әлі ашылмаған ақиқаттар 
бар ма?

–	 Ашылмаған ақиқат  көп. Бір 
материалды дайындап бітірдім-ау 
деген кезде тағы бір деректің шеті 
шыға келеді. Оны суыртпақтасаң, әрі 
қарай жалғаса береді. Бір ғана мы
сал, жақында архивтен материал 
таптық. 1930 жылдардың басында Арал 
станциясында концлагерь болған екен. 
Лагерьде 6 мыңнан астам адам азап 
шеккен. Бұл – зерттелмеген тың та
қырып. Әлі зерттеуді қажет етеді. Сәті 
келген күні бұл тақырып та қозғалады 
деп ойлаймын. 

–  Әңгімеңізге рахмет!

Сұхбаттасқан   Гауһар 
ҚОЖАХМЕТОВА

Осы күннің ұлттық-тарихи маңыздылығын ескере 
отырып, «Қызылорда облысының мемлекеттік архиві» 
КММ-нің «Қоғамдық-саяси тарихы архиві» филиал қорында 
байларды тәркілеу, ұжымдастыру науқаны, ашаршылық және 
қуғын-сүргін құрбандары жайлы деректер сақталғандығына 
көз жүгіртсек. 

Қызылорда округіндегі БК(б)П қазақ өлкелік партия 
комитетінің жұмысында 1930 жылдың 10 наурызында 
ұжымдастыру науқаны бойынша анықтамалық кестесінде 
мынадай мәселелер қарастырған: қоғамдық-саяси маңызы 
бар слеттарға көпшілікті ұйымдастыру, батырақтар слетіне 
дайындық жұмысын күшейту, БК(б)П аудандық ко
митеттерге тұқым себуге қатысты, машина сатып алу, дән-
дақылдар  тасымалдаушылармен келісім-шартқа отыру, ауыл, 
колхоз, селоларда жиналыстарда өндірістік жоспарларды  
нақтылауды талқылау мәселері көтерілген.

Өлкелік партия бюросының жиналысында Қызылорда, 
Қармақшы, Шиелі, Қазалы, Тереңөзек аудандарының 
партия комитетінің есебі тыңдалған. Аудандар жұмысы 
бойынша: Қармақшы ауданында 1930 жылы 25 қаңтардан 
бастап егін егу компаниясымен ауылдар бойынша 73 рет 
жалпы жиналыс өткізілген. Оның ішінде тұқым қорларын 
бөлу сұрақтары бойынша, егіс егуді бақылау саны бойынша 
16, ұжымдастыруға 31 рет, жарна үлестеріне 9 рет, жинақ 
сомасына қатысты 13, шикізат қалдықтарын жоюға қатысты 
9 рет жиналыстар өткізілген. 

 Кедей – батырақтардың елдің ішіндегі көңіл-күйі, 
ішкі ахуалы тұрақты болған.  Мысалы, байларға колхоздан 
кетуге үгіт жүргізу, байлардың арасында жасырын колхозды 
басқаруға қатысты жүргізген жиналыстар және мал басын 
жою және жаппай  сатылым секілді істері үшін №6 ауыл 
тұрғыны Жаппаспай Жүйіндіковты сотқа берген ауыл
советтің бастамасымен өлкелік округ қатарынан шығарған. 
№ 6 ауылдық советтің председателін жұмыстан босатады. 
Мал басын жаппай қырып жойғаны және сатқаны үшін сотқа 
берген.  

Көшпелі және жартылай көшпелі шаруашылықтарды 
еріксіз отырықшылыққа бейімдеу мақсатында колхозшы 
мамандарды даярлайтын курстар ұйымдастырылған. 25 ке
дей-батырақты колхоз шаруашылығына оқытып, 380 дана 
әр түрлі тұрмыстық заттар жөндегендігі туралы ақпарат 
анықталып отыр.

Ел басына төнген тәркілеу елдегі егістік пен шабындық 
жерлерді бөлу қазақ ауылының жер мәселесін шешіп беру 
орнына Қазақстан шаруаларының әлеуметтік-экономикалық 
жағдайын одан сайын ауырлатқан науқан болды. 

«Архив–тарих айнасы» деп бекер айтылмаған. 
Ұлтымыздың басы бірігу үшін тарих қойнауында жатқан, ұлт 
тағдырына қатысты мәліметтерге халықтың назарын аудару, 
ғылыми айналымға енгізу бүгінгі күн талабы.

А.УЗАКБАЕВА, 
Қызылорда облыстық мемлекеттік архиві «Қоғамдық-

саяси тарихы архиві» филиалының жоғары санатты архивисі 

Қызылорда қалалық орталықтандырылған 
кітапханалар жүйесіне қарасты №12 кітапхананың 
ұйымдастыруымен Смағұл Ысқақов атындағы 
Қызылорда құрылыс және бизнес колледжі студенттерінің 
қатысуымен «Ызғарлы жылдар іздері» атты танымдық 
сағаты өткізілді. 

– Бұл іс-шараның мақсаты – қаншама зобалаң жылдарды 
бастан кешкен ұлтымыздың айтқан зары, кешкен мұңы, жүріп 
өткен тар жолдарын оқырман қауымға насихаттай отырып, 
жастарымызды елжандылыққа, өткенімізді ұмытпауға, 
тарихымызды зерделей білуге тәрбиелеу. Біз мақсатымызға 
жеттік деп санаймыз. Алдағы уақытта ұрпақтың санасына 
ұлтымыздың қандай қиындықтардан сүрінбей өткенін сіңіру 
білуіміз керек, – дейді колледждің тарих пәнінің мұғалімі 
Асылзат Рахманбаева.

Танымдық сағатта ұстаздар қуғын-сүргін құрбандарының 
өмір жолдарымен тереңірек таныстырып, 1932-1933 
жылдардағы қазақ еліндегі ашаршылық зұлматы қолдан 
жасалған құбылыс екенін, басқа да ащы шындықты айтып, 
жастардың санасына сілкініс берді. «Зардабы мұңлы жаңғырық 
жылдар» атты кітап көрмесіне Мәмбет Қойгелдиевтің «Тарих 
тағылымы не дейді?», Бейбіт Қойшыбаевтың «Жазықсыз жапа 
шеккендер», Дихан Қамзабекұлының «Алаш және әдебиет», 
Сағат Жүсіптің «Ашаршылық ақиқаты», Әсіп Сапабектің 
«Қазақ қасіреті», Валерий Михайловтың «Ғаламат жұт 
шежересі», «Ұлы жұрттың жазбалары», Әлихан Бөкейхановтың 
«Шығармалар», Манаш Қозыбаевтың «Ақтаңдақтар ақиқаты», 
«Нәубет», Мұстафа Шоқайдың «Түркістанның қилы тағдыры», 
«Алаш қозғалысы» секілді кітаптар мен мерзімді басылым 
беттерінде жарияланған мақалалары қойылған.

Аян СПАНДИЯР 

Тауқыметке толы 

ЖЫЛДАР АЙҒАҒЫ 

 6 мыңнан астам 

 АДАМ ЗАРДАП ШЕККЕН 

АРАЛ ЛАГЕРІНДЕКеңес заманында қазақ халқы қорлық 
пен зорлықты бастан кешкені белгілі.

1993 жылы елімізде жаппай саяси 
қуғын-сүргін құрбандарын ақтау туралы 
заң шықты. 1997 жылы ел тарихында 
«Татулық пен саяси қуғын-сүргін 
құрбандарын еске алу жылы» деп аталып 
өтті. Заң қабылданғаннан бері 31-мамыр 
– Ашаршылық және саяси қуғын-сүр
гін құрбандарын еске алу күні болып 
белгіленді.

Үдере көшкенге үміт болған ұлы дала 
Отанынан жыраққа кетіп, жат елде өмір сүрген ұлттың мәңгі аңсары – туған ел. Ал еркінен 

тыс үдере көшкен ұлт болса, мәселе тіпті бөлек. Мұндай халықтың басынан өткен қайғылы 
тарих пен қанды оқиғаның баяны ұрпақтан-ұрпаққа ауысып, мәңгі маза бермесі белгілі. 
Қазақ жерінен пана іздеген шешен-ингуш халқының өткені де осы қалыпта өрбіді. Бір 
күнде үй-күйін тастап, қаралы жолға аттанған халық Қазақстанға жеткенше біршама 
бөлігінен айырылды. Азды-тозды, арып-ашыды. Ал қазақ елі мейірбандық 
танытып,  аш-жалаңаш адамдарды жылытты, бір үзім нанды бөліп беруге 
тырысты. Бүгінде кеңпейіл қазақтың мейірімін пана іздеген ұлт та ұмытпай, 
алғыспен еске алуда.

Айтжан Оразбақов, Қорқыт ата атындағы Қызылорда университетінің 
профессоры, тарих ғылымдарының кандидаты:  

Ызғарлы жылдар іздері 

АҚМЕШІТ АПТАЛЫҒЫ

Басы 1-бетте

Үш баласын көпқабатты үй терезесінен 
лақтырып, артынан өзі де секіріп қайтыс 
болған алматылық ананың жағдайы қоғамға 
ой салуы тиіс. Жыл өтпей жатып, мұндай 
оқиғалардың біршамасы тіркелді. Осы орайда 
көпбалалы отбасында өскен баланың жайын 
жан жақты қарап көрелік.

Жәрдемақы үшін бала жоспарлау

Биыл Қазақстанда халық саны 
20 миллионнан асты. Алайда саны 
көбейгенімен, бала туу көрсеткіші 
төмендеп барады. Былтыр елімізде 387 
991 бала өмірге келсе, 2022 жылғы 
көрсеткіш – 403 500 баланы құрап отыр. 
Ал көпбалалы отбасыларға берілетін 
жәрдемақы жыл сайын көтеріліп, қоғам 
тарапынан «алтын», «күміс алқалы» 
аналарға құрмет бөлек екені байқалады.

2022 жылы көпбалалы отбасыларға 
берілетін жалпы сомасы 346,8 млрд 
теңге мемлекеттік жәрдемақыны 
орта есеппен 501,2 мың отбасы алды. 
Демек, 501 мың көпбалалы отбасы 
бар деген сөз. Аталған мемлекеттік 
жәрдемақыға 4 және одан да көп 
бірге тұратын кәмелетке толмаған 
немесе 23 жасқа дейінгі күндізгі 
бөлімде оқитын студент балалары 
бар отбасылар табысына қарамастан 
үміткер бола алады.

Мойындау керек, 3 баланы 
дүниеге әкелген соң, 4-іншісіне 
ұмтылып, «көпбалалы» статусына 
иелену үшін ғана баланы 
қалайтындар бар. Әрине, 2000 
жылдан бері қарайғы буынның 
ата-аналары үшін бұл қалыпты 
нәрсе болуы мүмкін. Себебі 
олардың өздеріне ата-анасы 
жеке уақыт бөліп, әр баланы 
махаббатпен тәрбиелеген жоқ. 
10 шақты бала болу да қалыпты 
дүние еді. Осылайша, бір-
біріне сүйеніп, ересектік өмірге 
аттанып кетті. Балалық шағы 
болмаған адамға өз сәбиінің 
балалығы да болмауы – 
қалыпты дүние. Әрине, 
өткенді електен өткізіп, 
бүгінді бағамдайтын саналы 
азаматтар бала мен оның бо
лашағына бей-жай қарамас.

«Ана рөліне қалай 
кіріп кеткенімді 

білмеймін»

Қазақстанда жы
ныстық теңсіздік, 
патриархалды тәрбие 
жоқтың қасы дейміз. 
Алайда оған дәлел – 
қоғамдағы Ұлболсын, 
Ұлмекендердің көп
тігі. Иә, айналаға 
мән берсек, бірнеше 
қыздан соң ұлды 
болған отбасыларда 
осындай есіммен 
аталған қыздар 
бар. Есімнің де 
болашаққа әсері 
бар десек, қыз 
тағдырына қан
шалықты қолбай
лау болатыны 
белгісіз. «Алты 
қыздың үлкені
мін. Ата-анам 
бір ұл болғанын 
армандапты. 
Дегенмен ұл бұ
йырмапты. Бір
ақ қыз бала бар 
жерде береке 
бар. Өзім тұр
мысқа шыққан 
соң ұл-қыз деп 
бөле-жарғым 
келмейді. Се
бебі бұл қо
лыңда барға 
риза болмай, 
жоқ нәрсені 
сұрау сияқ
ты.

Студенттік тобымның «анасымын». Бастап
қыда солай атаса, ұялатынмын. Бірақ өзімнен кейінгі 
балаларды бағып-өсірем деп, бәрінің жағдайын 
жасайтын, көбірек көңіл бөлетін, еркелететін ана 
рөліне қалай кіріп кеткенімді білмеймін. Мен үшін 
қалыпты нәрсеге айналды. Өкінетінім – өзім ешкімге 
олай еркелей алмаймын, осы сәттен ләззат ала 
алмаймын. Үнемі әр нәрсені уайымдап, өзгелердің 
жауапкершілігін өзіме аламын. Өйткені ата-анам солай 
үйреткен. Соғыс кезі емес, ашаршылықтың беті аулақ, 
жай ғана үйде 6 қыз тетелес өскендіктен, менің балалық 
шағым болмады», – дейді ақтөбелік Әсел Сағындық.

Адамды малмен салыстыруға болмайды

Жыл санап халық саны өсіп жатыр, туу коэффициенті 
неге төмендейді деген сұрақтың санада туатыны анық. 
Елдегі тұрғын саны тек туудың есебінен өспейді. 
Мәселен, 2023 жылдан бастап өлім-жітім деңгейі 
азайды. Көші-қон ағыны байқалуда. Сондықтан егер 
туу коэффициенті тұрақты түрде төмендей берсе, бұл 
міндетті түрде республика халқының жалпы санының 
азаюына әсер етеді. Ал туу көрсеткіші неге азайып 
жатыр? Біріншіден, табиғи өсім көрсеткіші төмендеген. 
Екіншіден, өлім-жітім жоғары. Үшіншіден, миграция 
көрсеткіші де ұлғайған. 

Қазақтың саны көбейгені әр қазақтың қуанышы 
десек, артық емес. Алайда санмен қатар сапаны 
да ойлайтын кезге жеттік. «Еліміздегі 1000 жүкті 
әйелдің 23-і 15-19 жас аралығындағы жасөспірім қыз 
болса, оның 15 пайызы кездейсоқ жүкті болып қалған 
соң түсік жасатады немесе жетімдер үйіне өткізеді. 
Яғни әр алтыншы жүктіліктің соңы түсік жасатумен 
аяқталады... Бұл – жүктілікті жоспарламағанның 
нәтижесі.

Баланы жоспарлап дүние әкелу десең, көпшілік 
«әр баланың өз несібесі бар», «бір қозы туса, бір 
жусан артық шығады» деп мақалдатып кетеді. Адамды 
малмен салыстыруға болмайды. Малда сана жоқ, 
ол жүктілігін жоспарлай алмайды. Біздің малдан 
айырмашылығымыздың өзі санамыздың барында 
емес пе... Оның үстіне малға тек жем, шөп, жайлы 
жер болса жеткілікті. Ал адам баласының қажеттілігі 
жоғары. Мысалы, тамақ, киім, баспана, білім. Әйелдер 
бала керек деп денсаулығына қарамай туып жатады. 
Ондай жағдайлардың көбі ана немесе бала өлімімен 
аяқталады. Балалардың арасы кем дегенде 2 жыл 
болуы керек. Бір жыл баланы емізсе, екінші жылда 
әйел денсаулығын түзеуі керек» дейді репродуктолог 
Салтанат Байқошқарова.

Баланы қалай тәрбиелеу керек?

Абай: «Біреулер Құдайдан бала тілейді. Ол баланы 
не қылады?» дей келіп, «Артымнан құран оқысын деп 
тілейді» дейді. «Артымнан балам құран оқысын десең, 
тірлікте өзіңнің жақсылық қылған кісің көп болса, 
өлген соң кім құран оқымайды? Егер жаманшылықты 
көп қылған болсаң, балаңның оқыған құраны сені неге 
жеткізеді? Тірлікте өзіңе-өзің қылмаған істі өлген соң 
саған балаң кәсіп қылып бере ала ма?» дейді. 

Демек, баланы тәрбиелеп, баланы өмірге 
дайындамас бұрын, алдымен өзің жақсы болуың керек. 
Сонда балаң өзі-ақ жақсы болады. Бірінші өзіңді 
тәрбиеле. Абайдың бала тәрбиесіндегі ұстанымы 
осындай.

– Демографиялық өсімді көздеген кезде сапалы 
ұрпақты қалауымыз керек. Саны бар, сапасы жоқ 
болатын болса, әрбір бала әлеуетті проблемаға 
айналады. Мәселен, бүгінгі педофильдер, отбасында 
түрлі зорлық-зомбылық әрекет жасайтындар, 
ұрлықшылар да бала болды. Әрине, олар да 
демографиялық өсімнің жемісі. Бірақ уақытында ата-
анасы дұрыс көңіл бөлмегендіктен, дұрыс тәрбие 
берілмегендіктен осындай жағдайға түсіп жатыр. Сол 
себепті адам баласының ең басты парызының бірі – 

толық отбасы институтын құру. Біз өмірге әкелген 
әр бала он балаға, жүз балаға татитындай сапалы 
білім, тәрбие беруіміз қажет. Соған байланысты 
жауапкершілік арқалауымыз керек.

Пандемия кезінде көпбалалы отбасылардың ана
ларын көрдік. Барлығы әкімдік жағалап, министрлік 
алдына жиналып, «төрт балам бар, бес балам бар, асы
рай алмай жатырмын» деп шу көтерді. Бір жағынан, 
баласын «асырай алмай жатырмын» деген ата-ана 

ұрпағына қаншалықты дұрыс тәрбие бере алады? 
Қаншалықты сапалы білім алуына жағдай жасай 
алады? Осындай түйткілді мәселелердің барлығы біздің 
әлеуетті ұрпақ, сапалы адам тәрбиелеп шығуымызға 
үлкен әсері бар. Толық емес отбасында өсіп жатқан 
баланың көбеюі – қауіпті үрдіс деп ойлаймын, – дейді 
педагог-психолог Ержан Мырзабаев.

«Капернаум» көрінісі

«Капернаум» фильмін көрмеген адам кемде-
кем шығар. Басты кейіпкер Зейін деген 10 жасар 
баланың ата-анасы материалдық жағдайының мәз 
емес екендігіне қарамастан, бірінен соң бірін кезекпен 
дүниеге әкеле береді. Оларды тәрбиелеуге уақыты 
да жоқ. Нәтижесінде Зейін де, басқа бауырлары да 
оқымайды, мектеп жасынан-ақ жұмыс істей бастайды. 
Түрлі жағдайдан соң ол өзінің туған әке-шешесін сотқа 
береді. «Мені дүниеге алып келгені үшін ата-анамды 
соттағым келеді. Енді бала тумаса екен. Мен мына 
өмірде қорлықтан басқа еш нәрсе көрген жоқпын» 
дейді. Иә, ата-ана баланы, бала ата-ананы таңдай 
алмайды. Ал дүниеге келген әр бала – бүтін бір бөлек 
жауапкершілік. Баланы таңдамағанмен, оған сапалы, 
жайлы өмірді таңдау ата-ананың қолында.

Әлеуметтік желілерде де бұл тақырып қызу талқыға 
түсіп жүргені жасырын емес. Фейсбук қолданушысы 
Гүлдана Жетпісбайқызы: «Қазақтың санын көбейту 
туралы пікірдің бәрі орынды. Бірақ кей жастардың 
басында үйі жоқ, қолында жұмысы жоқ. Өмірге келген 
баланың несібесі болады деу артықтау.

Қазір бұрынғыны айту артық. Ол кезде пәтерақы 
жоқ еді, қорада малы болған, ауылда отырып-ақ 
асырауға болатын. Қазір бәрі басқаша, нан табудың өзі 
қиын болып тұр. Заманына қарай амалы демекші, көп 
бала тауып, олардың қажеттіліктерін өтеуге қиналып 
жатқанда, кедей санын көбейтіп керегі жоқ» дейді 
әлеуметтік желіде.

Қытайлық саясаттың салдары

Осыған дейін «Бір отбасы – бір бала» саясаты 
бойынша қытайлық ерлі-зайыптылар 1 ғана сәби сүюге 
міндетті еді. Қысқасы жалғыз бала есейіп, үйленгенше 
оның әке-шешесі қартайып үлгеретін. Әкеден бөлек 
үйде ата-әжесі бар. Еңбек жасына жеткенде 1 бала 4 
зейнеткерді асырауға тиіс болады. Нәтижесінде, ата-
анасын қарттар үйіне қуғандар көбейді. «Бір баласы 
бардың шығар шықпас жаны бар». Бетінен қақпай, 
өсірген үйінің жалғыздары қатігез буынға айналды.

Қытай билігі «Бір баланың» осындай кесірге 
әкеп соққанын көрген соң, екіншіге рұқсат бермеске 
амалы қалмады. Тууды шектеу саясаты тек ата-ана 
мен баланың арасындағы қатынасқа әсер етіп қоймай, 
әйел мен еркектің тепе-теңдігіне әсер етті. «Жалғыз» 
деп шектеген соң жұрт тек «ұл тусам» дейтін. Жаңа 
туған 100 қызға 250 ұл баладан келеді. Енді осыны 
миллиардқа есептеп көріңіз. Шамамен 18-20 жылдан 
соң 24 миллион жігіт қалыңдыққа зәру болады. 
Отбасын құрмағандықтан, айналып келіп қолда барын 
ойын-сауыққа жұмсайды, маскүнемдікке салынады. 
Оның-соңы төбелес, ұрлық-қарлық, қылмыс. Өткен 
жылы ғана қытайлық отбасыларға 3 бала тууға рұқсат 
етілді. 

Қазақ қоғамында баланы шектемегендіктен, 
ұл болғанға дейін 6-7 қыз босанып, Ұлболсын, 
Ұлмекендерді көбейту әдетке айналды. Қытайда 
да ер бала тарихты, ұлтты жалғаушы тұлға болса, 
әйел – басқа әулеттің ұрпағын көбейтуші құрал ғана. 
Қызға қажеттілік жоқ екені түсінікті. Алайда жынысы 
үшін жазықсыз қыз баланың тағдырын, балалығын 
«ойыншық» етпей, әр бала балалық шағын қамсыз 
өткізуге лайық екенін ұмытпаған жөн. Сәбилер 
бақытты болу үшін ғана жаралған. 

Аделина РАХМАН

Балаға өз үйі ең қауіпсіз жер болуы керек

Әрине, ата-ана үшін перзентінің амандығынан артық 
құндылық жоқ. Әйтсе де білместіктен жасалған қадам, абай-
сызда кеткен қателік өкінішке ұрындырып жатады. Мысалы, 
баланың ажалына әкелетін бір себеп – ашық терезе. Бұрынғы 
үйлерде терезелер толық ашылмайтын, тек жоғарыдағы 
кішкене бөлігі желдеткіш ретінде пайдаланылғанын білеміз. 
Ал қазіргі үйлерде орнатылған пластикалық терезелердің ор-
тасы толық ашылады, тіпті ашуға артық күштің қажеті шама-
лы. Ойын баласы көшені қызықтаймын деп тұтқадан тартып, 
от басатыны бар.

Мамандар да мәселенің өзегін бірнеше тармаққа сүйене 
тарқатады. Айтуларынша, баланы қараусыз қалдыру, те-
резеге арнайы құрал орнатпау, балаға қауіпсіздік туралы 
түсіндірмеу – басты қателік. 

– Жел қақтыру үшін ашқан терезеден ауып құлаған 
сәбилер жетерлік. Олардың бірлі-жарымы жарақаттан 
жеңіл құтылса, бірі мерт болады. Көп жағдайда дәрігерлер 
көмектесе алмай мүгедек болып қалуы мүмкін. Биіктен құлау 
жағдайлары жол-көлік оқиғалары секілді адамның жиі мерт 
болуына әкеліп соғады. Жоғары қабаттан көбіне жасы беске 
толмаған сәбилер құлайды. 

Жаз басталысымен биік қабаттан құлау оқиғасы жиілей 
түседі. Екінші, үшінші және одан да жоғары қабаттан құлау 
фактісі көбіне терезедегі москиттік тор орнатпаумен байла-
нысты. Тұрғындарға арнайы мекемелерге терезеге тапсырыс 
беру кезінде москитті торды балалардың бойы жетпейтін 
жеріне орнатуға немесе басқа да қалқандар арқылы сақтық 
шараларын қатаң қадағалау керек. Ата-аналарға көпқабатты 
үйлерде балаларды терезеге жақындатпай, мұқият болған 
жөн, – дейді ұлттық шұғыл медицинаны үйлестіру орталығы 
төрағасының орынбасары Асхат Сапаров. 

Қадағалау қайдан басталады?

Мәселеге себептің бір ұшын ата-ананың жауапсыздығына 
артатындар бар. Яғни, қараусыз қалдыру әке-шешенің 
салғырттығынан туған олқылық деген түсінік басым. 
Аталған пікір орынды да секілді. Статистика көрсеткендей, 
кәмелетке толмағандарды тәрбиелеу немесе білім беру, 
олардың құқықтары мен мүдделерін қорғау міндеттерін 
орындамағаны үшін жауапкершілікке тартылатын ата-
аналардың саны жыл сайын артып келеді. Әсіресе, жазғы 
каникул кезінде қараусыз және панасыз қалған балалардың 
саны азаймай тұр. Мұның барлығы кей отбасыда ата-ана мен 
бала қатынасының жолға қойылмағанын білдірсе керек. 

Жасыратыны жоқ, үлкені кішісіне қамқор болар деген 
ой көп ата-ананы бейқамдыққа сүйрейді. Жұмыспен бас 
қатырып, үйдегі тірлікке мойын бұрмайтындар қаншама. 
Бұл баланың қараусыз қалып, өкінішті жайттарға ұрынуына 
әкеледі. Себебі «әй дейтін әже, қой дейтін қожа» болса, 
баланың өз ісіне есеп беруі де қиын. 

Орайы келгенде айта кетейік, жазғы каникул кезінде 
қараусыз және панасыз қалған балаларды көп көреміз. Бұл 
олардың бос уақытының дұрыс ұйымдастырылмайтынын, 
үйінде қадағалау аздығын білдіретіндей. Шығармашылық 
үйірмелеріне бару, спорт секцияларына қатысу секілді 
бала өміріндегі маңызды дағдыларды да жіберіп алып 
жатады. Міне, осы мәселені шешу үшін Үкімет бірнеше 
маңызды қадам жасады. Мәселен, 2019 жылдан бастап 
жергілікті атқарушы органдар кәмелетке толмағандардың 
медициналық-әлеуметтік есебін түзді. Сондай-ақ мектеп 
жасындағы балалардың отбасының цифрлық картасы дай-
ындалып, әрбір отбасына педагог, психолог, құқық қорғау 
өкілдері жіті тексеру жүргізген болатын. Нәтижесінде 
«Тәуекел тобы» секілді әлеуметтік қадағалау жүйесі пайда 
болғанын білеміз.

– Ата-ананы кінәлауға да болмайды. Себебі таңнан кешке 
дейін отбасын асырау үшін тер төгіп жүргендер бар. Кейбір 
ана декреттік демалысын ерте аяқтап, жұмысқа шығуға 
мүжбүр. Бұған тұрмыстық жағдай, отбасындағы ахуал се-
беп болады деп санаймын. Егер ана баланың жанында болса, 
ақша табу мен отбасын жеткізу міндеті жүктелмесе, қараусыз 
сәби болмайды. Бұл орайда жалғызбасты аналардың да барын 
ескеру қажет, – дейді қала тұрғыны Аманкүл Шекербекқызы.

Жарайды, белгілі себеппен ата-ананың баланы қарауға 
уақыты болмады делік. Сонда шешім неде? Тұңғышын бас 
көз етіп, бос бөлмеде қалдыру ма? Мүмкін, туысқа аманат-
тау, балабақша қызметін пайдалану шешім шығар? Десе де 
мамандар мұның барлығы ата-ана қадағалауының орнын 
баспайтынын, керісінше әлеуметтік осал топтағы отбасылар-
мен жұмысты күшейту қажетін меңзейді. 

Есте болса, бірнеше жыл бұрын Әйелдер істері және 
отбасылық-демографиялық саясат жөніндегі ұлттық 
комиссияның отырысы өтті. Сонда аталған мәселені сол кезгі 
оқу-ағарту министрі, бүгінгі депутат Асхат Аймағамбетов 
көтерген болатын. Ол ата-анаға әлеуметтік қолдау мемлекет 
тарапынан жүйелі жүргізілуінің маңызды екенін айтқан еді. 

«Дамыған   елдердің   көпшілігінде   кәмелетке  толмаған
дарға, сондай-ақ қолайсыз отбасыларға жан-жақты көмек 
көрсету бойынша арнайы орталықтардың жұмысы кең 
таралған. Бұл қызметтер ата-аналарға бағытталған және 

барлық жастағы балалар-
ды қолдауға арналған. 
Олардың қызметіне бала-
ларды тәрбиелеу бойынша 
отбасыларға кеңес беру, 
ата-аналарды жұмысқа ор
наластыру, әлеуметтік жеңіл
діктер төлеу, медициналық, 
құқықтық және әлеуметтік 
көмек көрсету мәселелері 
кіреді. Отбасын қолдаудың 
осындай орталықтары білім, 
халықты әлеуметтік қорғау 
жүйесінде де бар», – деді ол. 

Құқықпен қатар, 
міндет бар

Әр бала үшін қолайлы 
жағдай жасау, оларды пана-
сыз қалдырмау, шарасыз күйге 
түсірмеу – мемлекетіміздің 
әлеуметтік саясатының маңызды 
бағыты. Осы орайда тиісті ор-
гандар тоқсан сайын рейдтік 
тексеруді күшейтіп, мониторингті 
тоқтатпауда. Әрбір отбасы бойын-
ша жеке жоспар әзірлеп, мәселемен 
күрестің тың тәсілдерін әзірлеуде. 
Мысалы, балалардың терезеден 
құлау оқиғасының алдын алу үшін 
арнайы «Терезе»  профилактикалық 
шарасы тұрақты жүргізіледі. БАҚ-та 
да аталған акцияның ақпары мол. 

– Терезеден құлау фактісінің 
тіркелуіне басты себеп – балалардың 
қараусыз қалуы. Сондықтан да сақтық 
шарасына бей-жай қарамау әр отбасының 
алдында тұрған жауапты міндет. Осыған 
сәйкес, облыстық Төтенше жағдайлар 
департаментінің қызметкерлері «Терезе» 
профилактикалық шарасын жүргізуде. 
Негізінен қайғылы жағдайлардың көбісі 
ата-ананың қарауынсыз қалған үйлерде 
немесе ата-аналардың салғырт қарауынан 
орын алады. Ойын баласының кез келген 
нәрсеге әуестеніп, қолды-аяққа тұрмай, ма-
засыз күйде болатыны айтпаса да түсінікті. 
Сондықтан сәбиіңіздің өміріне қауіп төнбес 
үшін, оның әр қадамына абай болғаныңыз 
абзал. Терезені ашық қалдырмау, торды 
берік орнату, балаларды қараусыз тастамау, 
жиһаздарды терезенің жанына коймау, аса 
маңызды, – деді Қызылорда қаласы төтенше 
жағдайлар басқармасының бас маманы, 
азаматтық қорғау майоры Мұхтар Белсенбаев.

Жаза бар

Себебі мен салдары айқын. Жаза ше? 
Мәселен, Франция, Германия, Польшада баланы 
қараусыз қалдырған, міндеттерін орындамаған 
ата-ана 3 жылға дейін бас бостандығынан айы-
рылуы мүмкін. Біздегі жаза ескертумен шектеліп 
жүрген жоқ па? 

Бұл бағытта ілгерілеу бар. Енді терезеден 
құлап мертіккен балалардың ата-анасын заң бой-
ынша жауапқа тарту қарастырылған. Баласына 
немқұрайлылық танытқандар 2 жылға дейін бас 
бостандығынан айырылуы мүмкін. Мамандардың 
айтуынша, жыл басынан бері ешбір ата-ана жазаға 
тартылмаған. Тек ескертумен шектеліпті.

Сонымен қатар жуырда балалардың терезе-
ден құлауының алдын-алуға бағытталған нор-
ма қабылданды. Бұл туралы Мәжіліс депутаттары 
әлеуметтік желіде бөлісіп, заңдағы өзгеріске маңыз 
берген болатын.

«Балалар терезеден құлайтын проблема бар. 
Осыған байланысты көпқабатты тұрғын үйлердің 
терезелері міндетті түрде құлыптаулы болатындай, сол 
сияқты басқа механизмдермен қамту қажеттігі бойын-
ша норма қабылданды. Көпқабатты үйлердің құрылысы 
басталған жерде мектептер мен балабақшалар міндетті 
түрде болуы керек. Егер мектептер мен балабақшалар 
қажетті деңгейде болмаса, мектептер үш ауысымды 
болып кететін болса, онда көпқабатты үйлерді салуға 
жол бермеу сияқты нормалар қабылданды», – делінген 
«AMANAT» партиясы фракциясының мәліметінде. 
P.S. Бала қауіпсіздігін заң шеңберінде бекіту, ата-ана 

қадағалауын арттыру кезек күттірмейтін мәселеге айнал-
ды. Бұл бағыттағы өзгеріс құқықтық шеңберден әрі асып, 
азаматтардың жауапкершілігіне әсер етуі керек. Себебі 
бала мемлекет пен «кіші отанға» ортақ.

Берен ШАҒЫРОВ

әр бала бақытты болуы тиіс

ТЕРЕЗЕДЕН

ТӨНГЕН ҚАУІП

БОЛМАҒАН БАЛАЛЫҚ ШАҚ
немесе

Соңғы кезде көпбалалы отбасылардағы бала тәрбиесі қоғам тарапынан жиі талқыға түсіп жүр. 
Оған себеп жоқ емес. Біріншіден, баланың әлеуметтік-материалдық жағдайы үйдегі бала санына да 
байланысты. Екіншіден, мұндай отбасыларда үйдің тұңғышы өзінен кейінгі бауырларын бағып, 
өсіретін «көмекші» рөліне енеді де, өзінің балалық шағы болмайды. Үшіншіден, «қыз – қонақ, 
ұл – ұрпақ» деп білетін кей отбасында ұлға «жету» үшін бірнеше қызды дүниеге әкеліп жатады. 
Нәтижесінде қоғамда өз құнын білмейтін қыздар мен «жалғыз ұл» болғаны үшін қалағанына 
оңай қол жеткізіп үйренген ұлдар көбейіп келеді. Таразыға қай-қайсысын салсақ та, көпбалалы 
отбасындағы бала тәрбиесіне толық көңіл бөлетін ата-ана аз.

